bli kjent med gud
leksjon 3
Hei, og velkomen til del tre i dette «Bli kjent med Gud»-kurset. 
I dei to første leksjonane snakka me saman om den unge mannen som tok ut farsarven sin, sløste han bort for så å koma heim att og bli motteken som ein greve. 
Me skal ikkje sleppa tak i han enno. For det han gjorde då han bestemte seg for å returnera til faren, blir i Bibelen kalla for OMVENDING, og det betyr rett og slett å snu. 
Den unge mannen snudde, han ombestemte seg med tanke på kor han skulle tilbringa resten av livet. Han ville heim til far. 
For å bli kristen må eit menneske venda om. Han/ho må snu seg bort frå eit liv utan Gud, og til eit liv saman med Gud.  
Den største av alle synder er å leva utan Gud, å unndra seg Guds kjærleik og herredøme. Difor er det rett å uttrykka seg slik når du kjem til Gud: «Eg har synda!» I same augneblinken som du gjev Gud hjarta ditt og livet ditt, eksisterer ikkje denne synda lenger. Ho er totalt eliminert. 
[bookmark: _GoBack]Alle som kjem til Gud med liva sine blir mottekne som grevar og baronar. Ingen tvil om det. Det har med Guds enorme kjærleik å gjera. Kjem du til Gud i tillit til at Jesus har teke bort alle syndene dine, då er du, som me har sett, eit frelst menneske. Jesus blir din ven, og hans rettferd dekka over alle dine manglar. 

